
BALDINTZA TEKNIKOEN AGIRIA, ANARBEKO URAK
ENPRESAKO LANGILEAK GAITZEKO EUSKARA ESKOLAK
EMATEKO ZERBITZUA KONTRATATZEA ARAUTZEN DUENA

Kontratuaren xedea da Aguas del Anarbe-Afiarbeko Urak SAko (AUSA) langileei,
euren beharren, mailaren eta denboraren arabera, euskara-eskolak emateko zerbitzu
profesionalak eskaintzea.

1. Irakasteko mailak

Hizkuntzen irakaskuntzari lotutako erreferentziako esparru komun europarrean
jasotako Al hasiera-mailatik C2 mailara arteko eskolak ematea eskatuko da.

2. Modalitateak

Enpresa esleipendunak, halaber, prestakuntza ondorengo modalitate hauetan emateko
gai izan beharko du:

- Aurrez aurreko modalitatea taldean: AUSAren instalazioetan, aurrez aurreko
eskolak maila diferentetan, gutxienez bi eta gehienez hamar lagunez osatutako
taldeei. Talde bakoitzak, astean, gutxienez, bi ordu eta, gehienez, lau emango ditu.
lkastaroak noiz hasi eta noiz amaitu AUSAk erabakiko du, beharren arabera.

- Aurrez aurreko modalitatea bakarka: aurrez aurreko bakarkako eskolak AUSAren
instalazioetan. Eskolak prestatu beharko dira ikasleak behar dituen gaitasun
espezifikoak lantzeko, hizkuntzaz duen ezagutza edozein izanik.

3. Ordutegiak

Eskolak 8:00ak eta 15:30ak bitartean eman ahal izango dira, astelehenetik ostiralera.
Ahal izanez gero, eskolak goizeko 8:00ak eta 10:30ak bitartean emango dira. AUSAkK
ordutegia langileen eta enpresaren beraren beharren arabera proposatuko du.

4. Metodoa eta material didaktikoa

Erabilitako materiala eta metodologia HABEren programa ofizialei egokituko zaizkie..
Ikasleen beharren arabera, esleipendunak proposatuta eta AUSArekin bat etorriz, kasu
bakoitzean jarraitu beharreko metodo egokiena erabakiko da.

Material didaktikoak proposatutako metodologiaren araberakoa izan beharko du.
Horretarako liburuak, fitxa espezifikoak, artikuluak eta abar erabil daitezke. Material
didaktikoa esleipendunak jarriko du (liburuak izan ezik; hauek AUSAk erosiko ditu) eta
eskolaren ordu bakoitzaren kostuan sartuta egongo da.

5. lkasleen ebaluazioa

Urtean behin gutxienez, ikasleak hizkuntzaren hainbat arlotan izan duen bilakaera
ebaluatuko da, eta bilakaera horren emaitzarekin txosten bat egingo da. Bilakaera hori
azterketa espezifikoak eginez edo irakasleak berak egindako etengabeko
ebaluazioaren bidez neurtuko da

Urtero, AUSAren eta enpresa esleipendunaren arteko bilera bat egingo da, emandako
ikastaroei eta ikasleen bilakaerari buruzko iritzi orokorra ezagutzeko.

6. lkastaroen osaera

Ikasturte bakoitzaren hasieran, enpresa esleipenduna AUSArekin bilduko da osatu
beharreko taldeak, prestakuntza-modalitateak, eta bakoitzaren maila eta parte-hartzea
zehazteko.

Ikasle batek, bere hizkuntza-mailarengatik, osatu diren taldeetan lekurik ez duenean,
enpresa esleipendunak ikasle horri enpresak berak bere instalazioetan osatu dituen
talderen batean sartzeko aukera emango dio ordaindu beharrik gabe.

7. Emango den zerbitzuaren ezaugarriak

Kontratazio honen xede den zerbitzua ematen hastean, enpresa esleipendunak
solaskide bat izendatuko du eguneroko kudeaketa burutzeko AUSArekin harremanetan
jartzeko. Ordezkari horrek AUSArekin aztertuko ditu ikastaroetan gerta daitezkeen
gorabeherak (ordutegiaren aldaketak, bertan behera uzteak...), fakturazioari lotutako
gaiak eta sor daitekeen beste edozein gorabehera.

Ikasturte bakoitzaren hasieran, enpresa esleipendunak, AUSArekin batera, taldeak,
pertsonak, modalitateak, ordutegiak, tokia eta abar zehaztuko ditu, eta zerbitzua
emateko plan bat aurkeztuko du. Bertan, xehetasun guztiak barne hartuko dira, baita
irakasleen datuak ere.

Zerbitzua ematen den bitartean, AUSAk eskolak ematea bertan behera utz dezake edo
aldaketak egin ditzake, enpresa esleipendunari ondorengo egoera hauen berri emanez
eta ohartarazteko ondorengo epeak betez:

- Aurrez aurreko modalitatea taldean (AUSAren edo esleipendunaren instalaziotan):

o Taldea desegiten bada, ikasturtea amaitzeko falta diren programatutako
eskolak bertan behera geratu ahal izango dira, enpresa esleipendunari 15 egun
lehenago jakinarazita.

o Unean-unean eskolak bertan behera utzi eta, AUSAk eta enpresa
esleipendunak adostuta, beste egun batean berreskura daitezke, baldin eta
arrazoi justifikatu bat ematen bada (arrazoi medikoa edo ezinbesteko arrazoi
baten ondorioz bertan egoteko aukera ez izatea) eta 24 ordu lehenago
jakinarazten bada.

- Banakako modalitatea:

o lkasleak eskoletara joaten jarraitu ezin badu, programatutako eskolak bertan
behera utzi ahal izango dira, enpresa esleipendunari 15 egun lehenago
jakinarazita.

o Unean-unean AUSAK eskolak bertan behera utzi ahal izango ditu dagokion
kostua kenduz, laneko arrazoiengatik edo arrazoi pertsonalengatik ikasleak
eskoletara joan ezin badu. Kasu horretan 48 ordu lehenago jakinarazi beharko
da. Hala egiten ez bada, eskola fakturatu egingo da baina beste egun batean
berreskuratzeko aukera emango da.

Abian jarriko den bakarkako edo taldekako ikastaro bakoitzerako, enpresa
esleipendunak irakasle bakar bat izendatu beharko du. Arrazoi justifikatuengatik
(arrazoi medikoak edo ezinbestekoak) irakasleak eskolak eman ezin baditu, enpresa
esleipendunak AUSAri ohartarazi beharko dio eta ordezko irakasle bat bidali beharko
du.

Enpresa esleipendunak eskolak bertan behera utzi ahal izango ditu baldin eta AUSAri
behar bezala justifikatzen badio eta honek arrazoi horiek onartzen baditu, eta ordezko
irakasle bat bidaltzea eragotziko duen arrazoi medikoren bat edo ezinbesteko
arrazoiren bat ematen bada.

AUSAren ustez, talderen baterako izendatutako irakasleak ikasleen behar bezalako
bilakaera eta hauek motibatuta egotea lortzen ez badu, enpresa esleipendunari
jakinarazi eta justifikatuko zaio, eta beste irakasle bat jartzeko eska dezakete.

Ikastaroak beste erakunde batzuen laguntzaz finantzatu ahal izateko baldintzak
betetzeko AUSAkK eskatzen dion edozein dokumentazio aurkezteko konpromisoa
hartuko du enpresa esleipendunak. Besteak beste, dokumentuak hauek dira:
bertaratze-orriak, azterketa idatziak, asebetetze-galdetegiak, fakturan jaso beharreko
kontzeptuak, etab.

Eskolak ematen amaitzean, enpresa esleipendunak urteko ebaluazio-txostena
aurkeztu beharko du, AUSAK adierazitako moduan eta aurretik deskribatutako
irizpideak jarraituz.

